
Argitaratzailea:

"Ia ezinezkoa daukate 
gazteek etxebizitza lortzea, 

non eta soldata handia 
edo/eta hipoteka txikia  
ez dituzten bidelagun"

Gazteak merkatuan merke

Asier Guisasola Iñiguez                      
Portu, ubide eta bideetako ingeniaria

Nahi baino urte gehiago dira ikasketak amaitu 
nituela, Santanderren. Egia esan, bukatu eta 
berehala lan egiteko aukera izan nuen Gipuzkoako 

eraikuntza enpresa handi batean. Lanpostu horretan 
ordaintzen zidatenarekin konforme egon nintzen, lana 
aldatu nuen arte.

Horixe bera adierazi du GAIA euskal klusterreko 
zuzendariak maiatzean. Bere iritziz, merkatuak berak 
ezartzen omen ditu gazteen soldatak; eta Euskal Herrian 
bereziki, formakuntza eta profesionalki garatzeko 
aukerak ematen dizkiete enpresek gazteei. Hori bai, 
Alemaniako soldatekin ez, merkatuak ezarritakoekin 
konformatu behar dute hemengo gazteek.

Aldiz, Kutxabankeko lehendakariak kontrakoa esan 
du: Euskal Herriko gazteen soldata txikia dela. Argi 
dago, seguraski soldata txikia ez, baina interes handiak 
dituztela bi horiek esan zutena esateko.

Gazteek ere, pentsatzen dut, interes handia 
izango dutela euren etxebizitza erosteko. Normalean, 
etxebizitza pertsonon bizitza proiekturako funtsezkoa 
izaten da. Gurean, baina, ia ezinezkoa daukate 
gazteek hori lortzea, non eta soldata handia edo/eta 
hipoteka txikia ez dituzten bidelagun. Gainera, ez da 
erraza izaten etxea aukeratzea, ganorazko soldata 
eta finantziazioa lortuta ere. Tamaina aproposekoa 
eta gustukoa izanda ere, aukeran,  balizko etxearen 
ondoan ekipamendu kultural, kirolgune, denda, 
hondartza eta Bilboko Casilda parkea besteko 
berdegunea egotea nahiago izango dute; eta ez espaloi 
estuko kalean egotea etxea, trafiko zaratatsuz eta 
aparkatutako autoz inguratuta. Gazteen eta zailtasun 
ekonomikoak dituztenen etxebizitzen kokapena eta 
ingurua zein izango diren ere merkatuak erabakiko 
du, betiko moduan; biztanle zaurgarrienen alde gure 
administrazio publikoek kontrakorik ez badute egiten 
behintzat. 



4 GUTUNAK

BARRENek ez du bere gain hartzen Iritzia eta Eskutitzak ataletan 
adierazitakoen erantzukizunik. Eskutitzak ondo identifikatuta 
egon behar dute. Ez ahaztu izen-abizenak, NANa eta telefonoa 
jartzea. Bidali helbide honetara: barren@elgoibarkoizarra.eus

---------------------------------------------------

Materialaren alokairuaz, EHBilduri erantzuna

EHBilduk diskriminazioaz hitz egiten du, eta 
iradokitzen du beste alderdien aldean desberdin 
tratatzen dituztela. Hala ere, aplikatutako 
irizpideak berdinak dira alderdi guztientzat, 
baita EAJ-PNVrentzat ere. Are gehiago, ezezkoa 
jaso zuen lehen alderdia gurea izan zen mus 
txapelketarako material eskaerarekin. EHBilduk 
azken urteotan egindako eskaerak, besteak 
beste, hauteskunde-aldi osoan bere lokalean 
udal materiala erabiltzearena bezala, desegokiak 
dira argi eta garbi, kolore gorriak ateratzeko 
modukoak. Udal materiala espazio publikoetako 
ekitaldietarako da, eta herriko elkarte zein 
alderdioi zabaltzen zaigu honen erabilera, eta 
EHBildutik oraingoan ere erabili dute beraien 
kanpainako ekitaldietan. Hori bai, beraiek 
arduratuz materiala tokiz mugitzeaz, gainontzeko 
elkarteek egiten duten moduan, besteak beste.

Gainera, gogorarazi nahi dugu beste alderdi 
batzuok, gureak barne, gure poltsikotik ordaintzen 
ditugula ekitaldietarako materialak muntatzea 
eta alokatzea, besteak beste. Udal ordezkaritza 
duten alderdi guztiek jasotzen ditugu funtsak, bai 
kanpainarako bai gure ohiko jarduerarako, baina 
badirudi EHBilduk bere hauteskunde gastuak 
murriztu nahi dituela Udalaren kontura, eta 
udal langileak beraien zerbitzura izan, aurreko 
hauteskundeetan egin duten bezala, hauteskunde 
gastuaren muga berriro ez gainditzeko. Diskurtso 
biktimista honek azaleratzen du EHBilduk ez 
duela benetako proposamenik, eta gezurrak 
eta faltsifikazioa erabiltzen dituela agenda huts 
bat ezkutatzeko. Guk lanean jarraituko dugu 

proposamen errealistekin, gertutasunarekin 
eta gardentasunarekin, eta udalak eman behar 
ez dizkigun zerbitzuengatik ordaintzen. Beste 
batzuk jakingo dute zertan dabiltzan. 

Elgoibarko Uri Buru Batzarra

Eskutitzei buruzko araudia
BARRENen edozein gutun argitaratu ahal izateko, 

honako baldintza hauek bete beharko ditu nahitaez:
1. Eskutitz guztiek identifikatuak egon behar dute: 
izen-abizenak, telefono zenbakia eta NAN zenbakia 
derrigorrezkoak dira.
2. 1.200 karaktere izan behar ditu gehienez eskutitzak 
(espazioak barne).
3.Eskutitzak izen-abizenen inizialekin edota izen-
abizenekin argitaratuko dira. Ezizenarekin ezingo dira 
sinatu gutunak. Onartu egingo ditugu identifikagarriak 
diren taldeak: “Ikastolako irakasleak”, esaterako. 
Bestalde, sinatzailearekin batera beste lagun batzuk ere 
daudenean, hauek ere identifikatuta egon behar dute.
4. Pertsona eta erakundeek gutun-egilearen izen-
abizenak jakiteko eskubidea izango dute gutun horretan 
euren izena aipatu edo erreferentziaren bat egiten bada 
eta gutuna inizialekin sinatuta badago.
5. Ez dira onartuko: biraoak, gutun iraingarriak eta 
errespetu faltaz idatzitakoak, buzoneatzeko edo kale 
banaketa egiteko idatzitako idazkiak, pertsona eta 
erakundeei zuzenduriko mehatxuak…
6. Ez dugu gazteleraz datorren eskutitzik argitaratuko.

Zuen kexak, galderak edo txaloak bidaltzeko: barren@elgoibarkoizarra.eus          943 744 112        688 655 658

Marrak errespetatu gabe 
aparkatzen du jende askok 
Mintxetan: "Hasi da igerileku 

sasoia eta Mintxetako aparkalekua autoz 
gainezka egoten da eguraldi ona egiten 
duen egunetan. Jende askok, gainera, 
ez du autoa ondo aparkatzen, eta askok 
bi aparkaleku hartzen dituzte. Ez dago 
eskubiderik. Udaltzainek aparkaleku 
hau gehiago zaindu beharko lukete uda 
denboraldian".  

San Rokeko etxeen atzean 
botiltzarra egiten dute eta 
dena zikin-zikin lagatzen 

dute: "San Rokeko etxeen atzeko aldean 
jarleku bat dago, eta asteburuetan gazte 
asko biltzen dira hor, botiltzarra egiteko. 
Ingurune guztia zikinkeriaz beteta 
lagatzen dute: botilak, plastikoak... Pixa 
ere hormaren kontra egiten dute, eta 
horren ondorioz sekulako usain txarra 
egoten da". 

Eskerrik asko Gipuzkoako Batzar 
Nagusietako Mugikortasuneko 
eta Lurralde Antolaketako 

batzordekideei: "Altzolan Tren Geltokia 
Bai Plataformak eskerrak eman nahi 
dizkie Gipuzkoako Batzar Nagusietako 
Mugikortasuneko, Turismoko eta Lurralde 
Antolaketako batzordekideei, batzordean 
egindako agerraldian izandako harrera 
onagatik eta Elgoibarrek Altzolako 
tren geltokia gal ez dezan lan egiteko 
borondateagatik". 



6 MOTZEAN

Lanbide Heziketako graduazio ekitaldian 
banatu zituzten IMH sariak ekainaren 
13an. Zazpi sari banatu dituzte aurten, eta 

ikasle ohi aipagarrienaren saria Aitor Alberdi 
elgoibartarrak jaso du, "ibilbide profesional 
eredugarria" izateagatik. Batxilergoa egin ostean 
iritsi zen IMHra Alberdi, Fabrikazio Mekanikoko 
Programazioaren Produkzioko goi mailako 
heziketa zikloa ikastera. Fabrikazioko ikasketen 
bigarren urtean enpresa praktikak egin ondoren, 
lau urtez mekanizazio munduko enpresetan 
jardun zen lanean, eta duela sei urte  Sallobente 
Torneados enpresa sortu zuen. 

Gainerako sarituak hauek izan dira: Haitz 
Arrastia tuterarra (espezializazioko ikasle 
aipagarria), Iker Zubiaurre elgoibartarra 
(Elgoibarko ikasle aipagarria eta goi mailako 
ikasle aipagarria) eta Aiara Azcune azpeitiarra 

(erdi mailako ikasle aipagarria). Horrez gain, 
eredu dualean ikasten ari diren ikasleek enpresan 
egiten duten jarduerari buruzko txosten onena 
ere saritu  dute. Erdi mailan Imanol Iciar saritu 
dute, eta goi mailan, Aitor Escartin Lopetegi. 100 
euroko erosketa bono bana jaso dute.

Aitor Alberdik jaso du aurten 
ikasle ohi aipagarrienaren IMH Saria 

Debemen elkartetik jakinarazi dute zabaldu 
dutela Euskadiko Leader eremuen garapen 
ekonomikorako  dirulaguntzak eskatzeko epea. 
Laguntza hauek erakunde publiko zein enpresa 
pribatu edo norbanakoentzat dira, eta aurten ere lau 
alorretara bideratuta daude: Ekintzailetza eta barne 
ekintzailetza, nekazaritzakoak ez diren enpresetan 
eta nekazaritza dibertsifikazioan inbertsioak egitea, 
besteren konturako kontratazioak eta guneak 

gaitzea (azken hau erakunde publikoei bideratuta). 
Laguntzen oinarri eta baldintza guztiak mendinet.
org webgunean kontsultatu daitezke. Eskabide 
guztiak bitarteko elektronikoen bidez aurkeztu 
beharko dira ekainaren 28rako Euskal Autonomia 
Erkidegoko Administrazio Publikoaren egoitza 
elektronikoan. Edozein zalantzatarako jarri 
DEBEMEN elkartearekin harremanetan. 943 744 067 
edo debemen@debemen.eus. 

Ekainaren 28an amaituko da Leader dirulaguntzak eskatzeko epea

Azahara Dominguez 
Mugikortasuneko, 

Turismoko eta Lurralde 
Antolaketako diputatua 

Elgoibarren izan da  

Elgoibarri eragiten dioten mugikortasun-
gaiak jorratzeko eta bi erakundeen arteko 
lankidetza sendotzeko bildu ziren joan zen 

astean Azahara Dominguez Mugikortasuneko, 
Turismoko eta Lurralde Antolaketako diputatua 
eta Maialen Gurrutxaga alkatea, Elgoibarren. 
Bi ordezkariek datorren ikasturtearen hasieran 
Elgoibar eta Donostia lotzen dituen Lurraldebus 
zerbitzua indartzeko aukeraz jardun ziren. Udaletik 
jakinarazi dute alkateak Udalak aurreikusten 
dituen beharrak helarazteko konpromisoa hartu 
zuela batzarrean, eta erabiltzaileen eskariak 
hala adierazten badu, zerbitzua indartzeko prest 
agertu zela diputatua. 

Lurraldebuseko geltokietan informazio-
panelak jartzeari dagokionez, alkateak azaldu 
zion hirigunean egiten ari diren zenbait obragatik 
geltoki batzuk lekuz aldatu behar izan dituztela 
behin-behinean, baina egoera lehengoratzen 
denean, geltokietan informazio-panelak jartzeko 
eskatuko diola departamentuari.

Gaur egun hiri-autobusak ematen duen 
zerbitzua handitzeko eta herriko auzoen arteko 
lotura hobetzeko, Udala mugikortasun-plana 
prestatzen ari dela ere azaldu zion Gurrutxagak 
diputatuari. Zentzu horretan, Azahara 
Dominguezek, Gipuzkoako Garraioaren Lurralde 
Agintaritzako lehendakariordea ere badenak, 
hiri-zerbitzu hori Mugin integratzeko laguntza 
emateko konpromisoa agertu zuen, Gipuzkoako 
beste udalerri batzuetan egin duten bezala.

LGTBIK+ kolektiboak elkarretaratzera 
deitu du ekainaren 28rako

Bi urte beteko dira Elgoibar LGTBIK+ taldea 
sortu zutenetik, eta  jakinarazi dute poliki-poliki 
herritik eta herriarentzat jarduerak eta ekimenak 
antolatzea dela beren asmoa. Ekainaren 26rako 
LGTBIK+ mundua ezagutzen solasaldi-tertulia 
antolatu dute. Aita Agirren izango da, 18:00etan, 
eta bereziki, gaiaren gainean hausnartu nahi 
duen jende helduarentzat prestatu dute saioa. 
Era berean, aurten, lehenengoz, elkarretaratzea 
antolatu dute ekainaren 28rako. 20:30ean egingo 
dute Maalako parkean, eta ondoren musika 
egongo da.  

Aranzadik indusketak hasi ditu 
Atxolinen, eta lanerako 
boluntarioak behar ditu

Elosua-Plazentziako Estazio Megalitikoa 
ikertzeko, kontserbatzeko eta balioesteko 
indusketak egiten ari dira Aranzadi Zientzia 
Elkartekoak Dolmenen Ibilbidean, eta lanerako 
boluntario bila dabiltza. Dolmenen Ibilbidearen 
(PR-Gi 94) balio arkeologikoa ikertzen 
jarraitzeko asmoz, Elgoibarko, Bergarako eta 
Soraluzeko Udalek, Debegesa Debabarreneko 
Garapen Agentzia eta Aranzadi Zientzia 
Elkartearekin lankidetzan, esku-hartze 
arkeologikoak egin dituzte 2012az geroztik, eta 
une honetan Atxolin trikuharri ingurua industen 
ari dira. Parte hartu nahi dutenak Jesus Tapia 
arkeologoarekin jar daitezke harremanetan, 
676 490 143 telefono-zenbakira deituta edo 
jtapia@aranzadi.eus helbidera idatzita.

Batxilergoko 
zortzi ikaslek 

ohorezko matrikula 
eskuratu dute 

Joan zen astean egin zituzten Batxilergoko 
ikasleek unibertsitatera sartzeko hautaprobak, 
eta Elgoibarko ikasleak ere bertan izan ziren. 

148 ikasle joan ziren Elgoibartik azterketa egitera, 
eta Institututik jakinarazi dutenez, denek gainditu 
dute azterketa. Emaitza akademikoei lotuta, zortzi 
ikasle ohorezko matrikula eskuratu dute: Markel 
Gorosabel, Maialen Labrador, Nora Canton, Unax 
Fernandez de Jauregi, Ariane Vicente, June Etxabe, 
Irati Arriola eta Marina de Anta.  

Zerbitzuak gehitu eta udako ordutegia ezarri dute 
Mendaroko udal liburutegian irailera arte

Astelehenetik aurrera, udako ordutegia 
izango du liburutegiak. Uztailean goizeko 
ordutegia izango du, 10:00etatik 14:00etara, 
eta abuztuan itxi egingo dute, irailaren 2ra 
arte. Irailean, berriz, helduentzako euskarazko 
irakurketa kluba martxan jarriko dutela aurreratu 
dute. Era berean, egunkari eta aldizkari 

ezberdinak irakurtzeko zerbitzua ere jarri dute 
martxan. Horrez gain, liburutegiak eskaintzen 
dituen zerbitzuen inguruko inkesta ere zabaldu 
dute eta ekainaren 30a arteko epea eman dute 
betetzeko. Paperean nahiz telematikoki bete 
ahal da inkesta. Liburutegian eskuratu daiteke 
orria edo mendaro.eus webgunean bestela.

'Antzerkihizkuntza' egitasmoa landu dute aurten LH6ko ikasleek

Herri Eskolak eta Ikastolak Antzerkhizkuntza 
proiektua landu dute Udalarekin lankidetzan.   
LH6ko ikasleekin landu dute, euskararen 
erabilera sustatzeko eta ikasleen artean 
trebetasun sozial eta artistikoak garatzeko 

helburuarekin. Proiektuaren oinarria da 
ingurune seguru eta kolaboratiboa sortzea, 
ikasleak askatasunez adierazteko, sormena 
garatzeko eta taldean lan egiteko aukera izan 
dezaten. 

Iazko ekainaren 17an hartu zuen Udal Gobernu 
berriak Elgoibarko Udalaren gidaritza Maialen 
Gurrutxaga alkate zuela, eta urtebete pasatuta, 

orain artekoaren balorazioa egin dute. Legealdi 
planak sei ildo estrategiko, 28 helburu eta 91 ekintza 
zehatz jasotzen ditu, eta jakinarazi dutenaren 
arabera, 22 proiektu osatu dira dagoeneko, 24 
aurreneko urratsetan daude, 35 prozesuan daude 
eta 13 ekintza hasteke. Horrez gain, Legegintzaldi 
Planean sartuta ez zeuden beste 13 proiektu 
hasi dituztela azaldu dute, hala nola, Olaizaga 
kiroldegiko igerilekuen estalkia berritzea, Mintxeta 
estadioa argiztatzea, Herri Eskolako kanpoko 
patioaren estalkia eta AuzoTaxia martxan jartzea 
edo udalbusaren zerbitzua hobetzea. 

Osatu diren proiektuen artean honako hauek 
aipatu dituzte: ludoteka berriaren zerbitzuaren 
doakotasuna, aisialdi inklusiboko eskaintza 
bat sortzea, TREBA Gurasoak eta Gazteak 
formakuntza saioak, Umeen Txokoa sortzea, 
negozio berriak bultzatzeko laguntzak sustatzea, 
Euskaraz Barra-Barra markaren bidez euskara 
sustatzea, kirola eta jarduera fisikoa sustatuko 
dituzten jarduerak bultzatzea, herritarrekin 
eta tokiko eragileekin egiten diren topaketak 
sistematizatzea, elkarteen egonkortasuna 
sustatzea, gazteek sortu eta zuzentzen dituzten 
ekimenak bultzatzea, gobernantza "ireki, 
zintzo, eraginkor eta eraginkorra" abian jartzea, 
herritarren hizkuntza eskubideak bermatzea eta 
euskarazko administrazio harremanak bultzatzea, 
Eskola Kirola eredu berria sustatzea, Berdintasun 
Plan berria idaztea eta STEAM emakumeak 
bultzatzea, Zuhaiztiak Babesteko Ordenantza 
sortzea, LGTBIQ+ pertsonen ongizatea bermatzeko 
programak edota auzotaxia.

Martxan dauden ekimenen artean, bestalde, 
esan dute Udala elkarteekin lanean ari dela saltoki 
txikiak dinamizatzeko eta tokiko kontsumoa 
sustatzeko; begiraleak genero-berdintasunean 
prestatzeko, eta Mintxeta, Olaizaga eta IMHko kirol-
instalazioak hobetzeko. Kirolean ere euskararen 
erabilera sustatzen ari direla aipatu dute, eta 
lan-mundurako hezkuntza-trantsizioa indartzen, 
"emakumeak ikusaraziz". Etxebizitza-politika 

berriak bultzatzen ari direla esan dute, alokairu-
proiektuekin eta dirulaguntzekin. Era berean, 
irisgarritasuna hobetzeko lanean ere ari dira, eta 
horren erakusle King Kong zubia eta Artekaleko 
igogailua aipatu dituzte.  

Esparru sozialean, adinekoen ongizaterako 
eta adikzioen prebentziorako proiektuak garatzen 
ari direla azaldu dute, eraso matxisten aurkako 
protokoloa eguneratzen eta osasunari buruzko 
kirol-ikastaroak eskaintzen. Horrez gain, tokiko 
artistak ikusarazteko lanean dihardutela aipatu 
dute, eta baita ere lana eta familia bateratzeko 
ahaleginean. Honen harira, azpiegitura eta 
zerbitzuen hobekuntzak abian direla esan dute, 
hala nola Eulogio Estartako etxebizitzak birgaitzea, 
landa-bideak egokitzea eta eraikin publikoetan 
instalazio fotovoltaikoak handitzea.

Gizarte-ekipamenduei eta etxebizitzari 
dagokienez, Errezabal Egoitza nabarmendu 
dute proiektu estrategikoen artean: Emandako 
informazioaren arabera, 2024ko amaieran hasiko 
dituzte obrak eta 2027an egoitza abian egotea 
dute helburu. Merkatu plazan egin asmo duten 
osasun zentroaz berriz, 2024an proiektua lizitatu 
eta 2025ean obrak hastea aurreikusi dute. San 
Lazaron tutoretzapeko etxebizitzak eta egungo 
anbulatorioko eraikinean gazteentzako alokairu-
etxebizitzak eraikitzea bultzatzen ari direla esan 
dute, eta,  alokairurako laguntzak zabaltzea 
aztertzen ari direla. 

Maialen Gurrutxagak esan du helburua 
"Elgoibar hobe bat" eraikitzea izan dela hasieratik, 
eta legealdiko lehen urte hau "erabakigarria" izan 
dela legegintzaldiak lehen fruituak eman ditzan. 

Legealdiaren lehen urtea beteta legealdi planaren 
%85 martxan dela adierazi du Elgoibarko Udalak

Joan den ekainaren 12an batu zen 
Mugikortasuna, Turismoa eta Lurralde 
Antolaketa batzordea Gipuzkoako Batzar 

Nagusietan, eta Altzolako tren geltokiarekin 
gertatzen ari dena batzordekideei azaltzeko 
orduerdiko tartea eduki zuten Altzolan Tren 
Geltokia Bai plataformako kideek. Alfonso Rubiok 
egin zuen aurkezpena, eta azalpenen ostean, 
UP, PP, PSE-EE, EAJ eta EH-Bilduko ordezkariek 
hartu zuten hitza, banan-banan. Haien galdera 
guztiak erantzun zituzten plataformako kideek, 
eta bileraren balorazio positiboa egin dute. 

Altzolako tren geltokia 1893an inauguratu 
zuten, eta garai batean berebiziko garrantzia 
izan zuen auzoak, bereziki, bainuetxeari 
esker. Ehun urteren buruan, baina, gainbehera 
handia izan zuen auzoak, eta 1997an erabaki 
zuen Eusko Jaurlaritzak Altzolako tren geltokia 
Euskotrenen mapatik ezabatzea. Protestak egin 
zituzten auzotarrek, eta mobilizazioen eraginez 
lortu zuten Altzolatik pasatzen diren 32 trenetatik 
zortzi gelditzea auzoan; noranzko bakoitzean, 
lau. "Entzun behar izan dugu jende gutxik 
erabiltzen duela estazio hori. Nola erabiliko dugu 
bada, bertara iristea ia ezinezkoa izanik eta tren 
gutxi batzuk soilik geratzen badira bertan?", 

Foru Aldundiko 
mugikortasun 
batzordera eraman 
dute Altzolako tren 
geltokiaren gaia 

Gipuzkoako Batzar Nagusietako Mugikortasuna, 
Turismoa eta Lurralde Antolaketa batzordearen 
bileran hartu dute parte Altzolan Tren Geltokia 
Bai plataformako ordezkariek, eta Altzolako tren 
geltokiarekin gertatzen ari dena azaldu zieten 
batzordekideei. Alfonso Rubio,  Rosa Maria 
Lozano eta Arantza Endeiza joan ziren batzarrera 
plataformaren izenean, eta beraien azalpenen 
ostean batzordekideen galderei erantzun zieten. 
Plataformako kideek agerraldiaren balorazio 
positiboa egin dute. 

! Ainhoa Andonegi



1893: Altzolako tren geltokia inauguratu zuten.  

1997: Eusko Jaurlaritzak trenbide sarearen 
mapatik kendu zuen Altzolako tren geltokia. 
Auzotarren mobilizazioen ondorioz, egunean 
Altzolatik pasatzen diren 32 trenetatik zortzi auzoan 
ere geratzea lortu zuten; noranzko bakoitzean lau.

1999: Altzola area degradatu izendatu zuten. 
"Tren geltokira iristeko 47 eskilara daude, euria 
egiten duenean labaina egoten da, oso iluna 
da, gauez handik ibiltzea arriskutsua..." Urte 
hartan auzoan ez zegoen zuntz optikorik, ez 
eta TDT seinalerik, gasik... Gaur egun oraindik 
gasik gabe segitzen dute. 

2006:  Altzolako bizilagunen elkartea sortu 
zuten. Helburu nagusia zera zen: Altzolan 
irisgarritasun neurri guztiak betetzen dituen 
tren geltokia egitea eta linea guztietako trenek 
geldialdia egitea auzoan.    

2008: Prentsan Altzolako tren geltokiari buruzko 
albisteak agertzen hasi ziren. Trenbidearen 
trazatua aldatu eta tren geltoki berriari buruzko 
lehen informazioak publikatu ziren prentsan. 
Auzotarrek "pozik" hartu zituzten notizia 
haiek. Tren geltoki berriari buruz ari ziren 
albisteak, gaur egungoarengandik 25 metrora 
eraikitzekoa zutenari buruz. 

2009: Eusko Jaurlaritzak Dair enpresari esleitu 
zion azterketa informatiboa egitea. 

2012: Proiektua onartu zuen Eusko 
Jaurlaritzak. Altzolak tren estazio berria izango 
zuen, irisgarria eta geldialdiak berreskuratuko 

ziren. Proiektua erabat definituta zegoen, 
aurrekontu eta detaile guztiekin.  

2012: Elgoibarko Udalak Hiri Antolamendurako 
Plan Orokorra berritu zuen, eta horren barruan 
Altzolan etxebizitza berriak egitea aurreikusi 
zuten. 220 lagun bizi dira Altzolan, eta etxe 
berrien proiektua begi onez ikusi zuten 
auzotarrek. 

2014: Fulcrum Ingeniaria enpresari esleitu 
zion Jaurlaritzak proiektua idaztea. 

2015: Elgoibarko Udalak proiektua jaso zuen, 
baina proiektu hori ez zen Euskadiko Boletin 
Ofizialean publikatu. 

2022: Altzolako bizilagunek abenduan jakin 
zuten Altzolako tren geltokia kentzea erabaki 
zuela Jaurlaritzak.  

2023: Altzolako Tren Geltokia Bai plataforma 
sortu zuten bizilagunek.  

2023: Altzolako tren geltokiaren aldeko 5.500 
sinadura bildu zituzten.  

ASTEKO GAIA 11

ATZERA BEGIRA

esan dute auzokideek. Altzola auzoaren egoera 
ikusita, zonalde degradatuen katalogazioa eman 
zion Jaurlaritzak 1999an. Altzolako bizilagunek 
borrokan jarraitu zuten estazioaren irisgarritasuna 
hobetzeko eta Euskotrenen Bilbo-Donostiako 
lineako tren guztiak geldi zitezen berriro Altzolan. 
2012an Eusko Jaurlaritzak trenaren trazatua 
aldatu eta Altzolan estazio berria egiteko proiektua 
onartu zuen: "Aurrekontua eta detaile guztiak 
jasotzen zituen proiektuak, eta bizilagunak 
pozik geunden. Gainera, Jaurlaritzak trenaren 

garrantzia nabarmentzen zuen eta bazirudien 
gure borrokak emaitza izango zuela", adierazi 
du Rubiok. 2014an Fulcrum ingeniaria enpresari 
esleitu zioten proiektua idaztea, eta 2015ean jaso 
zuen proiektu hori Elgoibarko Udalak. "2022ko 
abenduan jakin genuen bizilagunok Altzolako 
tren geltokia kentzeko asmoa zuela Jaurlaritzak, 
Udalak proiektua jaso zuenetik zazpi urtera", 
salatu dute bizilagunek. Tarte horretan zer aldatu 
zen ez dute ulertzen, eta plataforman batuta ari 
dira orain Altzolako geltokiaren alde.  

Urteko egunik luzeena eta gaurik laburrena 
izan genuen atzo. Hasi da uda, hasi dute 
oporraldia haur eta gazteek eta hemen 

dira sanjoanak. Etxe askotan mantenduko da 
oraindik bezpera egunez sua pizteko ohitura, eta 
usadio hori bizitzeko aukera emango dute herriko 
zenbait eragilek, egunotarako antolatu dituzten 
ekintzekin. 

SAN JOAN JAIAK ALTZOLAN

Gaur, 16:00etan, hasiko dituzte Altzolan 
sanjoanak, ongietorriarekin, eta 20:00etan 
Starbass Dj-ak musika jartzeari ekingo dio, 
frontoian. Biharko ere lotu dute harekin saioa, 
ordu bererako, eta gauerdian, karaokea egingo 
dute. Domekarako, San Joan bezperarako, 
egun osoko egitaraua prestatu dute. Eguerdian, 
arbola tentetuko dute plazan, eta 14:00etan, 
kanpai jotzearekin batera, ekitaldia egingo dute 
harrizko zubian. Herri-bazkaria ere lotu dute 
biharko, elizako arkupeetan, eta bazkalostean 

haurrentzako puzgarriak izango dira, frontoian. 
20:00etan, Samuel Reyesek kontzertua emango 
du, eta 22:30ak aldera piztuko dute sua. 
Ondorenerako dantzaldia eta karaokea iragarri 
dituzte. 

San Joan eguna, berriz, txistularien 
dianarekin hasiko dute, eta 11:00etan meza 
nagusia ospatuko dute. Prozesioan aterako 
dute santua eta Mendaroko eta Mutrikuko 

SUAREN ARGIRA 
OSPATUKO DUTE 
SAN JOAN  
GAU MAGIKOA  

Atzo, ekainak 20, sartu ginen udan ofizialki, 
22:51ean, eta gaurtik igandera bitartean, hainbat 
ospakizun egingo dira gurean udako solstizioa, 
edo erlijio katolikoaren eraginez, ekainaren 24an 
ospatzen den San Joan eguna ospatzeko. Elgoibarren, 
Ekigain jaia antolatu du gaurko Elgoibarko Izarra 
Euskaltzaleon Topaguneak, eta domekan, San Joan 
bezperan, Akelarrea egingo dute Mendaron, In 
Leike kultur elkarteak antolatuta. Altzolan, berriz, 
sanjoanak ospatuko dituzte asteburuan.

! Ainara Argoitia

abesbatzek parte hartuko dute elizkizunean. 
Meza ostean mokadua egingo dute frontoian, 
eta ondoren, Altzolako eskolei buruzko argazki 
erakusketa bisitatzeko aukera izango da, bai 
eta Altzolako bainuetxeko instalazioak ikusteko 
ere. Ongarri argazki taldearekin batera antolatu 
dute  erakusketa eta 18:00etatik 20:00etara 
ikusi ahal izango da Altzolako lokal sozialean. 
Bainuetxerako bisitan gehienez 25 lagunek parte 
hartu ahal izango dute. Arratsaldean, 18:00etan, 
sardina jana egingo dute eta 20:00etan emango 
diote azkena jaiei, agurrarekin. Elgoibarko 
jubilatuen biltokikoen eta Udalaren laguntza 
izan dute Altzolako auzotarren elkartekoek jaiak 
antolatzeko.

EKIGAIN

"Sua, ura, natura eta... gu, urteko 
egunik luzeena ospatzeko". Osagai horiek 
izango ditu Elgoibarko Izarrak gaur iluntze-
gauerako antolatu duen Ekigain jaiak, 

antolatzaileen euren hitzetan. 19:00etan 
elkartuko dira Maalan Sallobentera oinez 
joateko, eta oinez joateko aukerarik ez 
dutenei 20:00etarako agertzeko eskatu 
diete. Afari-mokadua egingo dute han, 
norberak etxetik eramandakoarekin, baina 
edaria bertan erosteko aukera izango da, 
Sallobenteko elkartekoek propio zabalduko 
dutelako elkartea. 21:00etan hasiko dute 
ekitaldia, suaren bueltan. Herriko musikarien 
kantaldia iragarri dute ordu horretarako.  
Ainhitze Beristainek, Xabier Larrañagak, 
Maialen Etxeberriak, Noemi Araujok, Olatz 
Makazagak, Nahia Carrillok, Itxaso Alberdik 
eta Maddi Arrietak bost kantaren bertsioak 
joko dituzte, eta ondoren, Ekigain kantua 
entzuteko aukera izango da. Uxue Alberdiren 
hitzen gainean sortu du kantua Amorantek, 
eta Deustuko El Tigre estudioan grabatu 
du Jon Agirrezabalaren gidaritzapean 
eta Hekthor Folk musikari arabarraren 
laguntzarekin.



Dantzarik ere ez da faltako udari ongietorria 
emateko jaian. Haritz euskal dantzari taldeko 
Iera Larrañagak gidatuko du dantza saioa, eta 
ondoren, eta tradizioak agindu moduan, suaren 
gainetik salto egiteko aukera ere izango du hala 
nahi duenak, txar denak uxatzeko. 23:00ak aldera 
amaituko dituzte ospakizunak eta etxerako bidea 
hartuko dute denek. Itzulerarako frontala edo 
kopeta-argia eramateko gomendioa egin dute 
antolatzaileek. Era berean, Sallobentera igotzeko 
ahal den kotxe gutxien hartzeko ere eskatu dute. 

AKELARREA, MENDARON

Iaz hasitako bide beretik, aurten ere Akelarrea 
antolatu du Mendaroko In Leike Kultur elkarteak 
domekarako, San Joan bezperarako. 22:00ak 
aldera abiatuko dira Akerbeltz eta segizioa 
Trinitatetik Herriko Enparantzarantz, zuzi eta 
danborrak hartuta. Adar hotsarekin deituko 
dituzte herritarrak ospakizunera, eta irrintzilarien 
ajuriekin ekingo diote akelarreari. Mendaroko 
Gazteak euskal dantza taldeko helduek Agurra 
dantzatuko dute gero, Ameikutz musika eskolako 
txistulariek jarritako erritmora, eta dantza 
modernoko ikasleek Inkisizioak erre zituen 
sorginen arimak piztuko dituzte, dantzan. Xabi 
Solanoren Erre zenituzten kantuaren erritmora 
dantzatuko dira, eta haiek amaitutakoan, 
bidartarrak jauzia dantzatzen irtengo dira plazara 
euskal dantza taldeko nagusiak. Dantza talde 
bereko haurrak buruarinak lepo-gainean dituztela 
irtengo dira plazara eta Axuri-beltza dantzatuko 
dute elkarrekin. 

Sua piztu aurrekoak izango dira horiek. 
Dantzariek eurek ixotuko dute San Joan 
su handia plazan, eta sugarren argitara 
batuko dira Mendaroko Konpartsa taldekoak, 
erraldoiak dantzatzera. Andoni Riaño musikari 
eta konpartsakideak, eta Mikel Etxaniz eta 
Asier Rodriguez musikari elgoibartarrek jarriko 
dute zuzeneko musika. Aurten, gainera, 
Akerbeltzek laguna izango du Akelarrerako: 
Mari. Ekitaldia kalejira jendetsu batekin 
amaituko dutela aurreratu dute antolatzaileek. 
Izan ere, Akelarrean parte hartuko duten eragile 
guztietakoak batuta, berrogeitaka lagun izango 
dira guztira. Ekitaldia amaitzerako, udaletxeko 
brigadako langileek su txikiago bat ere piztuko 
dute plazan, nahi duenak salto egiteko aukera 

izan dezan. Baina desio edo San Joan mezuak 
botatzeko aukera ere izango da sutara. Hala 
egitera animatu dituzte Ludotekako arduradunek 
herriko haurrak. Gaur, 17:30etik 19:00etara, 
euskal mitologiara gerturatzeko saioa egingo 
dute ludotekan, eta horren barruan, eguzkilore 
bana sortuko dute haurrek, etxeak eta etxekoak 
zorigaitzetik babesteko. Era berean, San Joan 
mezuak ere idatziko dituzte papertxoetan, sutan 
erre eta txar guztiak uxatzeko. 

14 SANJOANAK

Nola edo nork bultzatuta hasi zinen zu halako 
lanetan?

Gure alaba Ainhoak nahastu ninduen ni honetan. 
Mendaroko Konpartsa taldean sartuta dabil eta 
okurritu zitzaion laguna behar zuela Akerbeltzek. 
Harentzako laguna sortzeko aurrekontuak-eta 
eskatu zituzten leku ezberdinetan, baina garestiegi 
zitzaien nonbait eta gainera ez zieten bermatzen  
San Joan bezperarako egongo zenik, eta gure 

alabak-eta Akelarrerako nahi zuten. Iazko azaro 
aldera esan zidan ea animatuko nintzatekeen zerbait 
sortzera, eta ezetz esaten jakin ez nik! Koinatari, 
Mari Karmeni, komentatu nion eta animatu zen 
hura ere, eta halaxe hasi ginen, hutsetik, ideia 
handirik gabe, ez dugulako sekula aurrez halako 
lanik egin. Interneten begiratu, eskulanetarako 
Youtuben dauden tutorial ugari ikusi eta sartu ginen 
ur handitan. 

Laugarren erraldoi bat izango du 
aurrerantzean Mendarok: Mari. 
Domekarako, San Joan bezpera 
egunerako, In Leike Kultur Elkarteak 
antolatu duen Akelarrean aterako 
dute estreinakoz dantzara Mendaroko 
Konpartsa taldekoek, Akerbeltzekin 
batera. Bitxia da haren istorioa. Aurrez 
sekula halako lanetan ibili gabeak 
ziren lau lagunen artean sortu dute 
erraldoia: Jurdan Ezenarrok eraiki 
du egurrezko egitura, Upe Gonzalez 
eta Mari Carmen Bustillo koinata 
elgoibartarrek sortu dute erraldoia 
bera eta josi dizkiote arropak, eta 
Amagoia Basurtok margotu eta 
apaindu du. 

! l Ainara Argoitia

UPE GONZALEZ
Mari erraldoiaren egileetako bat

“Ilusio handia egingo dit 
Mari plazan dantzan ikusteak”

Mari Carmen Bustillo, Upe Gonzalez eta Amagoia Basurto.



16 SANJOANAK

Ez duzuela sekula halakorik egin aipatu duzu, 
baina jakin badakigu eskulanetan abilak zaretela.

Etxekoentzako arropak josi izan ditut nik 
inauterietarako eta bilobaren bati maskararen 
bat ere egin izan diot mozorroren baterako, baina 
horixe, ez gehiago, eta ezta oraingo obligazio 
honekin ere. Hau ezberdina izan da, eta guk 
uste baino konplikatuagoa. Poliespanezko bola 
handi batekin egin genion burua, eskulturaz ezer 
jakin gabe ezin ginelako aurpegi bat moldeatzen 
hasi. Lepo motzekoa irten zitzaigun Mari, 
buru borobilegikoa, masail handikoa eta sudur 
txikikoa, eta ekin genion kolarekin eta egunkari 
orriekin irudia nolabait fintzeari. Eskerrak gero 
makilatzaile ona izan duen Marik! Amagoia 
Basurto  artista da margotzen eta hark emandako 
itzalekin eta abar, findu diogu aurpegia. Ilea ere 
behar zuen, baina, Marik, eta pentsatu genuen 
egunkari orriekin egitea. Nire koinata ibilia zen 
aurrez egunkari orriekin egindako txurroekin 
panpinentzako ilea sortzen. Eta hala hasi ginen 
ilea egiteko txurroak banan-banan sortzen. 
Ilea buruari itsatsita izaten dute normalean 
erraldoiek, baina gure alaba honek ile luzea nahi 
zuen Marirentzat, soltea eta ondulatua, eta nola-
hala konpondu genuen hori txurro bakoitzari 
alanbre bana sartu eta forma emanda. Lanik 

zailena hori izan zen burua egitea. Momenturo 
inprobisatzen jardun gara. 

Aurrez izan da zuen etxean halakotarako afiziorik?
Koinatu bat izan nuen nik ona halako lanetan: 

Xiri Andonegi (Mutriku, 1955-2011). Eskultorea 
eta margolaria zen bera, eta berak sortuak dira 
Mutrikuko erraldoi eta buruhandi asko, esate 
baterako: sorgina, Ortzi, Mari, Akerbeltz eta lau 
Galtzagorriak, baina ez, bestela ez da gurean 
halakotarako aparteko afiziorik eta eskurik izan. 

Apain-apain jantzita irtengo da plazara Mari. 
Arropak josteari ez genion horrenbesteko 

beldurrik, horretan ibiliak garelako bai koinata 
eta baita neu ere aurrez, baina, jakina, sekula 
ez dugu halako neurritako ezer josi. Iritzira 
hartu genituen neurriak ere! Jurdanek emandako 
neurriak marraztu genituen lurrean zinta batekin 
koinataren etxeko zoruan, eta handik kalkulatu 
genituen neurriak, iritzira esan bezala. Amagoia, 
Ainhoa eta hirurok joan ginen gero ehunak 
aukeratzera dendara eta erabaki genuen hiru 
ehun ezberdinekin egitea soinekoa, lasaiera 
handikoa izan zedin, dantzarako ikusgarriagoa. Bi 
asteburutan josi genuen arropa, sagardotegietako 
mahai luze horretako baten gainean zabal jarrita, 
baina konturatu ginen bularraldeko neurriak 
hartuta josi genuela guk soinekoa eta erraldoiari 
ez geniola bularrik egin. Hor beste ezusteko 
bat! Konpondu genuen, baina, eta besoak eta 
eskuak Amagoiak egin zizkion gero. Artista da 
bera eskulanetan. [Amagoia Basurtok sortua da 
baita ere Motxaila Eguneko Kilimona eskultura. 
Ezkerreko irudikoa]. 

Domekan irtengo da plazara estreinakoz Mari. 
Etorri beharko zara Mendarora ikustera, ala?

kar-kar. Koinatari esan nion, baina lana dauka 
hark eta niri lotsa puntu bat ere ematen dit, egia 
esan. Ilusioa egingo dit plazan dantzan ikusteak, 
baina izua diot nik jendeaurrean agertzeari. 
Nahikoa ari naiz egiten orain hemen!

Mendaroko konpartsa taldean dabil zuen alaba 
Ainhoa. Ederra litzateke berak dantzatzea, ala?

Bai, eta horixe daukat pena handiena, alaba-
eta kanpoan izango direlako domekan eta ezingo 
dutelako Akelarrean parte hartu. Berak ere badu 
arantza hori nik uste, baina izango du horretarako 
aukera laster, santanetan.

Irailaren 21ean Garagartzan egingo duten 
Gararock jaialdiaren atarikoa izango dena 
iragarri dute gaur zortzirako, ekainaren 

28rako, Mendaron: Gararock parkean. 
Gararock taldeak antolatu du, Udalaren eta 
Gipuzkoako Foru Aldundiaren  laguntzarekin, 
eta Azpilgoetan egingo dute jaialdia, Santa 
Kruzkuako parkean, 19:00etan hasita (Euria 
egingo balu, San Agustin  kulturgunera aldatuko 
lukete lekuz). 

Petti, kantautore eta musikari beratarra 
arituko da bertan, gitarrarekin, Etxeko Uzta 
taldekoak lagun dituela: Joseba Irazoki 

(gitarra), Iñigo Telletxea (baxua) eta haren 
anaia Igor (bateria). Santa Kruzkuako parkera 
sartzea doan izango da, eta barra jarriko dute 
han Gararock taldekoek. Gararock parkean 
jaialdia iragartzeko kartela Miren Vives 
arkitektoak (Mendaro, 1973) sortu du aurten 
ere. Ina Iriondo Gararock taldekoak aurreratu 
du kontzertu egunean salgai jarriko dutela 
iraileko jaialdirako sortu duten materiala. 

Pettik kontzertua  
emango du gaur zortzi 
Mendaron, Etxeko Uzta 

taldearekin

Jubilatuen lokala egokitzeko proiektua aurkeztu du Mendaroko Udalak 

Jubilatuen lokala handitzeko eta egokitzeko 
proiektu-zirriborroa aurkeztu die Mendaroko 
Udalak 60 urtez gorako herritarrei. Itxasertz 
arraindegia erosteko akordioa egin du Udalak 
jabearekin, eta proiektu berrian, metro 
koadro horiek gehituko zaizkio gaur egun 
jubilatuen lokalak, lokal zuriak eta Lagun 
Betikoak tabernak hartzen duten espazioari. 
Asmoa zera da: jubilatuentzako egoitza berria 
espazioaren ezkerreko aldean kokatzea, gaur 
lokal zuria eta arraindegia direna okupatuz, 
eta orain jubilatuek erabiltzen duten gunea 
eta taberna egokitzea, tabernan lanerako 
lekua irabazteko batetik eta espazio horretan 
hitzaldi eta formato txikiko jardueretarako 
erabilera askotariko gune bat sortzeko, 
bestetik.

Bertan behera utzi dute Mendaron domekarako 
iragarria zegoen 'Identitarteak' antzezlanaren emanaldia

Gilkitxaro taldearen Identitarteak antzezlana 
iragarria zuten Mendaron barikurako, ekainaren 
28rako, baina Udaletik jakinarazi dute bertan 

behera laga behar izan dutela, azken orduko 
kontu batengatik. Momentuan ez dute zehaztu 
antzezlana emateko beste egunik.  



18 KULTURA Markia izan: ¡Mira que ...!, ¡Buena es esa! Markia hori dok, markia! Guk mendixan 
ihesi. Eta gero diar eiñ hamendikan, eta etorri etxera. Hau dok markia, hau!

E usebio Mugertza Txirristaka bertsolariaren 
jaiotzaren 150. urtemugaren harira In 
Leike kultur elkarteak, herritar talde 

batek eta Mendaroko Udalak sortu duten kultur 
programaren barruan antolatu dute Txirristaka 
Saria eta joan zen barikuan banatu zituzten 
sariak. Sari nagusia, 1.000 euroko txekea eta 
garaikurra, Iruri Altzerreka Martinezek jaso zuen 
(Garai, Bizkaia, 2000), eta bigarren saria, 500 
euroko txekea eta garaikurra, Oier Etxeberria 
Zubimendik (Azpeitia, 1997). Beste bi kategoria 
ere baziren, baina, lehiaketan. B kategoria, 2006 
eta 2009 urteen artean jaiotakoena, hutsik laga 
zuten, ez zutelako lanik jaso, eta A kategorian, 
2010ean edo ondoren jaiotako Debabarreneko 
bertsozaleentzakoan, Luken Zulaika 
Argoitiarentzat (Mendaro, 2011) izan zen saria. 
150 euroko kultur bonoa eta garaikurra eskuratu 
zituen Zulaikak. Bigarren saria, berriz, Axular 
Larrañaga Gonzalezek (Mendaro, 2011) irabazi 
zuen, eta 50 euroko kultur bonoa eta garaikurra 
eskuratu zituen. Guztira 88 lan jaso zituzten 
antolatzaileek: hamalau kategoria nagusian, 
eta 74, C kategorian. Angel Ugarteburuk, Asier 
Ibaibarriagak eta Irune Basagoitik osatu zuten 
epaimahaia. Bideoa: barren.eus.

'Txirristaka goguan, gaurkuak kantuan'

Txirristaka Saria bertsopaper lehiaketaren 
sariak banatu ondoren, Txirristaka goguan, 
gaurkuak kantuan saio ibiltaria hasi zuten 
Andoni Egañak eta Beñat Gaztelumendik. 
Txirristakaren bertso-sortak kantatzen eta bat-
bateko lanean jardun ziren bi bertsolariak, 
txandaka. Gabardina, txapela, eta bertsopaperez 
betetako maletatxoa hartuta agertu zen Andoni 
Egaña Azpilgoetara, Txirristakaren paperean. 
Maletatik bertso-sortak atera, entzuleei banatu 
eta maletara bertara igota jardun zen Egaña, 
bere sasoian Txirristakak egin ohi zuen modura. 
Txirristakak bere buruari jarritako Konfesio 
jenerala bertso-sorta kantatu zuen, eta ondoren, 
bat-bateko lanari ekin zioten Gaztelumendik eta 
biek. Gaur egundik erantzun zien Gaztelumendik 
Egañak kantatutako Txirristakaren bertsoei, 

eta ariketa polita osatu zuten bien artean. 
Azpilgoetatik Herriko Enparantzara egin zuten 
gero, eta han, Gaztelumendik bete zuen ordura 
arte Egañak betetako papera. Halaxe egin zuten 
Mendarozabalen ere, txandaka. Hain justu ere, 
hantxe egin zuten iluntzeko saio bereziena, 
Txirristaka tabernan. Angel Loiartek eta Juanjo 
Loiolak duela 41 urte zabaldu zuten taberna eta 
Mendarok izan zuen bertsolari ezagunenaren 
izena eman zioten negozioari. Gai hori hartu 
zuten kantugai.

Iruri Altzerreka garaitarrak irabazi du Mendaroko 
Txirristaka Saria bertsopaper lehiaketa

Joan Mari Torrealdai bekaren estreinako edizioa 
irabazi zuen Metrokoadroka kolektiboko Idoia 
Beratarbidek eta Oier Guillanek sortu zuten 

Artxibo biluzia antzezlanak. Proiektu horren bost 
lan ildoak biltzen dituen liburu interdiziplinarra 
aurkeztu dute orain prozesuan parte hartu duten 
kide batzuek, tartean Danele Sarriugartek. 
Eguneroko bat egin du Sarriugartek, bai 
entseguetan, bai emanaldietan sortu den giroa 
azaltzeko. "Egun horietako sentsazioak transmititu 
nahi izan ditut; teatroaren moduak jendearengana 
iristeko asmoz", azaldu du elgoibartarrak. 

'Artxibo biluzia' lan kolektiboan parte hartu du 
Danele Sarriugartek

Elgoibarko euskal dantzako ikasleek amaitu dute ikasturtea

Joan zen barikuan egin zuten Inazio 
Bereziartua Dantza eskolakoek ikasturte 
amaierako dantza jaialdia, Maalako parkean. 
Bizkai, Gipuzkoa, Nafarroa eta Lapurdiko 
dantzen erakustaldia egin zuten ikasleek adinka 

banatuta, eta azken dantzaren aurretik, Jon 
Lizarralderi eskerrak eman zizkioten. 42 urte 
egin ditu dantzan Lizarraldek, eta erretiroa 
hartuko du, baina aurrerantzean ere laguntzeko 
prest egongo dela esanez agurtu zen. 

Herri Eskolaren goiko aparkalekuan ospatuko dituzte aurten Urazandiko jaiak  

Herri Eskolako patioa berritzeko lanak 
eraginda, lekuz aldatu dituzte aurten Urazandiko 
jaiak, eta auzoaren goiko aldeko aparkalekuan 
egingo dituzte, Tontodromo izenez ezagutzen 
den gunean. Uztaileko bigarren asteburuan 
izango dira, uztailaren 12tik 14ra. Urazandiko 

Jai Batzordeak zabaldu du dagoeneko jaietako 
egitaraua, eta bete-beteak datoz aurten ere. 
Bariku arratsaldean hasiko dira jaiak, eta domeka 
arratsaldean amaituko dira. Musika, paella jana, 
txaranga, buruhandiak eta umeentzako jolasak 
izango dira, besteak beste. 

San Bartolome jaiak bi asteburutan 
banatu dituzte aurten: abuztuaren 
23tik 26ra eta 30etik 31ra. Abuztuaren 

25a ume eta jubilatuen eguna izango da, 
eta Txiki Eguna hilaren 26an ospatuko dute. 
Bigarren asteburuan egingo dituzte gazte eta 
nerabeen eta baserritarren egunak. Festa egun 
horietarako kontzertuen berri eman du Udalak 
aste honetan: 

< Abuztuak 23: Ellie Jensen eta Nogen, Kalegoen 
Plazan

< Abuztuak 24: Brilet eta Erenegun, Kalegoen 
Plazan.

< Abuztuak 26: Artistas del Gremio eta Deabru 
Beltzak. 

< Abuztuak 30: Kitziki Kalegoen Plazan eta DJ 
Agote eta Akerbeltz erromeria taldea Maalako 
parkean. 

< Abuztuak 31: Puro Relajo, Kalegoen Plazan. 

Nogen eta Puro Relajo izango dira 
sanbartolomeetako musika talde nagusiak

Bertso merienda saioarekin bukatu dute ikasturtea 
Elgoibarko bertso eskolako ikasleek

Bertso eskolan aritu diren ikasleek bertso 
merienda saioarekin agurtu dute ikasturtea.  Bi 
bertsolari gonbidatu zituzten: Iruri Altzerreka 
izan zen bisitarietako bat, eta Josune Aramendi 
bestea. Elgoibarko Udaletik jakinarazi dute bertso 
eskolan izena emateko aukera dutela LH4tik 
DBHra artekoek, irailaren 20ra arte. Interesatuek 
Udalaren Euskara Sailean eman behar dute 
izena: 943 744 366 telefono zenbakian, edota 
euskara@elgoibar.eus helbidean.

Gaur zortzi hasiko dituzte San Pedro jaiak Idotorbe auzoan

Ekainaren 29a San Pedro Eguna dela-eta, 
auzoko jaiak ospatuko dituzte Idotorben, hilaren 
28tik 30era bitartean. Bariku iluntzean hasiko dira 
jaiak, kanpai jotzearekin, eta gero lagunarteko 
afaria egingo dute elkartean. Zapatuan, San Pedro 
Egunean, zaindariaren prozesioarekin hasiko dute 
eguna, eta ez dira faltako Haritz dantza taldearen 
soka-dantza, Lagunak pilota taldekoen partidak, 
motrokross jardunaldia edota kontzertuak. 
Igandea, berriz, umeentzako eguna izango da: 
Niala magoak magia egingo du eta Rusoren 
animaliez gozatzeko aukera ere egongo da.

Sona handia eduki zuen motorzaleen artean 
San Miguel Rallysprintak. 2016an jokatu zuten 
azkenengoz, eta zazpi urteko etenaren ostean 
irailaren 29rako iragarri dute probaren 16. edizioa 
izango dena. Aiastiako errepidean jokatuko 
dute Euskadiko Rallysprint Txapelketarako 
puntuagarria izango den proba, Etxebarria eta 
Elgoibar artean. 

Bueltan den probak badu, baina, berritasun 
handi bat, EME Automobilismo Kirol Klubak 
antolatuko duela. "Historian estreinakoz, 
emakumeek bakarrik antolatuko dute auto 
lasterketa bat", nabarmendu dute emakumez 
osatutako EME taldetik. Proba, baina, irekia 
izango da, gizonezko zein emakumezko pilotu eta 
kopilotuek parte hartu ahal izango dute. Lau pilotu 
elgoibartar eta bizpahiru kopilotu daude izena 
emandakoen artean. Kirol kluba sortu aurretik, 

Emakumeak Automobilismoan taldea sortu 
zuten hogei bat emakumek, autoen munduan 
emakumezkoak bistaratzeko helburuarekin, 
"nahi edo ahal duten emakumeek ere parte har 
dezaketela ikusarazteko", euren berbetan. Iaz 56 
emakume ibili ziren federatuta automobilismoan, 
eta 362 izan ziren gizonezkoak. 

Bi txapelketa irabazi ditu Iker Izagirre 
Rodriguez pilotari elgoibartarrak 
asteburuan, banaka lehena eta bikoteka 

bigarrena. Ezker hormako kluben arteko 
Gipuzkoako txapelketaren finalak jokatu 
zituzten barikuan, ekainaren 14an, hainbat 
frontoitan. Ikaztegietako udal pilotalekuan 
jokatu zuten jubenilen lehen mailako eskuz 
banakako lau t'erdiko finala. Lazkaoko Lapke 
pilota taldea ordezkatu zuen Izagirrek 22 eta 16 
irabazi zion Alegiko Intxurre taldeko Harkaitz 
Muruari. Izagirrek eta Muruak ondo baino 
hobeto elkar ezagutzen dute, azken urteetan 
behin baino gehiagotan aritu baitira elkarren 
aurka, eta partida garrantzitsuetan gainera. 
2019an, artean alebinak zirela, Gipuzkoako 
txapelketako finala jokatu zuten biek eta 
orduan ere elgoibartarrak jantzi zuen txapela. 

Txapelak janztearena ez da arrotza 
Izagirrerentzat, asteburuko bigarrena 
biharamonean jantzi baitzuen. Zaramagako 
eskuz binakako txapelketako finala jokatu zuten 
zapatuan Gasteizen, eta hori ere irabazi zuen 

Lodosako pilotari Hugo Figueroa bikotekide 
zuela. Sagastibeltza eta Galarza izan zituzten 
aurkari finalean eta 11 tantoan laga zituzten. 
Izagirrek hirugarren urtez jarraian irabazi du 
Zaramagako txapelketa.

Iker Izagirre eskuz banakako 
Gipuzkoako txapelduna izan da lau t'erdian

Bueltan da San Migel Rallysprinta, eta estreinakoz, emakumeek antolatuta 

Igeriketa eta saltaka saioak uztartuko 
ditu Elgoibarko estreinako akuatloiak, 
eta Olaizaga kiroldegiko igerilekuan eta 

inguruetan jokatuko dute bihar, hilak 22. 
Benjamin mailatik infantil mailara arteko neska-
mutilek hartuko dute parte Elgoibarko Igeriketa 
Taldeak antolatu duen proba berezian. Adinaren 
arabera distantzia desberdinetan lehiatuko 
dira gaztetxoak. Igerian egin ostean, Olaizaga 
kiroldegi inguruan arituko dira korrika. 10:00etan 
hasiko da akuatloia. Proba dela-eta, Udal Kirol 
Patronatuko abonatuek ezin izango dituzte 
igerilekuak erabili zapatu goizean. Arratsaldean 
irekiko dutela jakinarazi dute Udaletik.

Elgoibarko lehendabiziko akuatloia antolatu du 
igeriketa taldeak zapaturako

Pala txapelketetako 
finalak, gaur

Gaur jokatuko dituzte 
emakumezkoen zein gizonezkoen 
pala txapelketetako finalak, 
18:00etatik aurrera, Kalegoen 
plazan. Emakumezkoetan, Jone 
Azkoagak eta Karmele Martinezek 
Iratxe Astigarragaren eta Amaia 
Aizpuruaren aurka jokatuko 
dute. Gizonezkoen finalean, 
berriz, Ander Condek eta Endika 
Etxanizek osatutako bikoteak 
Ander Izagirre eta Mikel Arrieta 
izango dituzte aurkari.

Ekainaren 28an jokatuko dute Nahaste Borraste

Ekainaren 28an jokatuko dute 
Kimetz elkarteak antolatzen duen 
Nahaste Borraste kirol proba berezia. 
Ohi moduan, Kalegoen Plazatik 
hasiko da, 19:00etan, eta helmuga 
ere plazan izango da. Betiko formatua 
izango du probak, bizikletaz, zakua 
bizkarrean hartuta eta korrika egin 
beharko dute, aspaldiko urteetako 
ibilbide berbera.

Gaur hasi eta astelehenean amaituko da 
junior mailako Gipuzkoako 34. Itzulia. 
Kategoriako  txirrindulari onenak bilduko 

ditu Itzuliak, estatu osotik etorritakoak. 
Idiazabalen jokatuko dute prologoa, gaur, 
herrian barrena 2,1 kilometroko ibilbidea izango 
duen erlojupekoa. Itzuliko lehendabiziko etapa 
Mendaron hasi eta bukatuko da, zapatuan. 
92 kilometroko ibilbidean lehiatuko dira 
txirrindulariak. 10:30ean hasiko da. Guztira 32 
taldek parte hartuko dute Itzulian, eta 179 bat 
txirrindulari bilduko ditu probak —gehienez sei 
eta gutxienez lau txirrindulari talde bakoitzeko—. 
Orotara, 270,6 kilometroko lasterketa izango da 
Idiazabalgo prologoa eta beste hiru etapatan 
banatuta. Bigarren etapa Andoainen hasi eta 
bukatuko da domekan, eta 102 kilometroko 

ibilbidean lehiatuko dira. Legazpin amaituko 
da Itzulia astelehenean, 74,5 kilometroko 
etaparekin. 

Mendaron jokatuko dute junior mailako 
Gipuzkoako Itzuliko lehen etapa

Mayi Mujikak hirugarren postua eskuratu du 
Soronea-Ammma taldearekin kluben arteko Espainiako Txapelketan

Kluben arteko mendi lasterketen Espainiako 
Txapelketa jokatu zuten zapatuan, Malagan 
(Espainia) jokatu zuten Igualeja Skyrace proban. 
Etxeko lasterkariak gailendu ziren gizonezkoetan 
zein emakumezkoetan, Benalmadenako Alpino 
taldeko antxitxikariak igo baitziren podiumaren 
gorenera. Gasteizko Gaikar Zortzietakoak taldea 

sailkatu zen bigarren emakumezkoetan eta 
hirugarren postuan Tolosan egoitza duen Soronea-
Ammma taldea sailkatu zen, -iazko txapelduna-. 
Taldekideetako bat den Mayi Mujika elgoibartarrak 
seigarren postuan amaitu zuen proba. 2023. 
urtean sortu zuten Soronea-Ammma mendi 
lasterketa taldeak 24 korrikalari ditu aurten.

Debarroko Pilota Txapelketaren 75. 
urteurreneko finalak jokatu zituzten domekan 
Elgoibarren, kadete, jubenil eta nagusien 

mailan. Azken partida hasi aurretik Sabino Txurruka 
pilotari elgoibartarra omendu zuten, bera izan delako 
75 urte hauetan Debarroko txapelketa gehiagotan 
irabazi duen pilotaria, 11 aldiz, hain zuzen ere. 
Txurrukak berak bota zuen azken partidako sakea 
egokitzeko txapa. Lehiari dagokionez, kadete mailako 
finalarekin hasi zen pilota jaialdia. Bergarako Haritz 
Etxabe eta Aratz Etxeberria bikoteak Xuban Varona 
eta Ekhi Azpilikueta eibartarrak izan zituzten aurrez 
aurre. 22-16 irabazi zuen Bergarako bikoteak, eta 
partidako pilotari onenaren saria Haritz Etxabek jaso 
zuen. Jubenilak kantxaratu ziren gero. Eki Amuategi 
eta Mikel Caramanzana Soraluze taldeko bikoteak 
229 irabazi zion Xabat Otazuk eta Peru Alberdik 

(Bergara) osatutako bikoteari. Pilotari onenaren 
saria Mikel Caramanzanak jaso zuen. Azkenik, 
nagusien partidan, Aitor Atxotegi eta Manex Balerdi 
soraluzearrek Ibon Ibarra eta Ander Agirresarobe 
eibartarren kontra jokatu zuten. 22-9 nagusitu ziren 
soraluzearrak, eta Aitor Atxotegiri eman zioten 
partidako pilotari onenaren saria.

Sabino Txurruka omendu dute 
Debarroko Pilota Txapelketako finalean

Pilota Eguna, ikasturteari amaiera emateko

Lagunak Pilota Eskolakoek ikasturte amaiera 
ospatu zuten aurreko zapatuan, eta pilota 
Kalegoen Plazara atera zuten. Gaztetxoek adinka 
banatuta jokatu zituzten partidak, kanporaketa 
sisteman, eta azkenak geratzen ziren bi jokalariek 

bi tantutara egin zituzten azken partidak. Epaile 
lanak Aspe enpresako Arkaitz Gabirondo pilotari 
nafarrak egin zituen. 2013tik 2016ra bitartean 
jaiotakoek hartu zuten parte. Amaieran, dominak 
banatu zizkieten ume guztiei.

Festa giroan agurtu du Sanlok denboraldia

Sanloko jokalari, entrenatzaile, 
zuzendaritzako kide eta kirol taldearen 
bueltako beste hainbat lagunek Sanlo 

Festan parte hartu zuten joan zen zapatuan. 
Gainera, herritar guztiei irekia izan zen aurtengo 
festa, sortu zeneko 25. urtemuga ospatzen ari 
baita Sanlo. Parte hartu zuten guztiei eskerrak 
eman dizkie Sanlok, bereziki antolaketan lagundu 
zutenei: "Sukaldean, tabernan, zerbitzatzen, 
musikarekin, muntatzen eta jasotzen eta 

gainerako lan guztietan jardun zutenei esker, giro 
bikainean eman genion amaiera denboraldiari. 
Guztion artean egiten baitugu Sanlo", adierazi 
dute. Sigmako aparkaleku estalian bazkaldu zuten 
eta bazkalostean urteko jokalari aipagarrienei 
oroigarriak banatu zizkieten. Txapelketak irabazi 
dituzten taldeek ere jaso zuten aitortza, eta 
baita aurreko zuzendaritzako kideek eta Sanloren 
bueltako lagunek ere, urteetan Sanloren alde 
egindako lanagatik.

<June Zubiaurre (Malape Taberna, senior emak.)
<Ibai Galarza (Alcorta Forging Group, sen. giz.)
<Ruben Barriga (Pizzeria Salento, senior. giz.)
<Elene Castrillejo (CIMDE, jub. emak.) 
<Ignacio Paniagua (Deca, jub. giz.)
<Eider Plaza (Deuko Izarra, jub. emak.)
<Nerea Garate (Salento Gelati, kad. nesk) 
<Intza Otaño (Neurri, kad. nesk.) 

<Lur Bengoetxea (Urkunde, kad. mut.)
<Intza Hernando (Astigarraga GYS, kad. nesk.) 
<Jare Merino (Tecnifuelle, inf. nesk.)
<Mikel Zubiaurre (Zubacor, inf. mut.)  
<Maddi Uria (Bankoa/Abanca, inf. nesk.)
<Iraia Granero (Bacalaos Alkorta aleb 2. nesk) 
<Sare Orbea (Eskubaloi Eskola aleb) 
<Lur Urizar (Eskubaloi Eskola, benjamin)

Garaipena eta errekorra Larizentzat, 
Ardibidepikua igoera bertikalean 

Ardibidepikua Bertikala mendi lasterketa jokatu 
zuten ekainaren 14an Izaban. 3,2 kilometro eta 800 
metroko desnibel positibodun ibilbideak denetarik 
zuen: basoa, Izabako ikuspegi aparta goiko aldean 
edota Camille Extreme proban azken jaitsiera dena, 
igoeraren lehen zatian. Guztira 64 mendi lasterkarik 
hartu zuten parte eta Iñigo Lariz Azkue (CATT 
Morkaiko) elgoibartarra izan zen igoera osatzen 
azkarrena, 32 minutu eta 56 segundoko denbora 
eginda; errekorra ezarri zuen.

SANLOKO 2023-2024KO JOKALARI AIPAGARRIENAK, TALDEKA

LANA
Eskaintza
LH1eko ume bati astean hiru-bost 
orduz eskolak euskaraz emateko 
pertsona behar dugu. Sallobenten 
bizi gara, eta autoa izatea 
eskertuko genuke. 663 134 415 

Elgoibarko ile-apaindegi batean lan 
egiteko pertsona behar da, lanaldi 
erdira edo osora. Berehala lanean 
hasteko. 634 261 485 (Nerea) 

Eskaerak
Adinekoak zaintzeko eta garbiketa 
lanak egiteko prest nago. Etxeko 
langile moduan edo orduka.  
631 584 186

Adinekoak zaintzeko prest nago, 
arratsaldez. Titulua daukat.  
 613 717 439 

Adinekoak zaintzeko prest nago, 
arratsaldez. Titulua daukat. 
 612 204 818

Adinekoak zaintzeko prest 
nago arratsaldez, gauez edo 
asteburuetan. 
640 821 269

Adinekoak zaintzeko prest nago 
arratsaldetan eta asteburuetan.   
631 729 476

Adinekoak zaintzeko eta 
garbiketak egiteko prest nago, 
orduka. Erizain laguntzailea naiz 
eta titulu soziosanitarioa daukat. 
643 505 662

Gizonezkoak zaintzeko prest nago. 
Esperientzia daukat. 647 554 386 

Adinekoak edo umeak zaintzeko 
prest, orduka. Garbiketa lanak ere 
egiten ditut. 643 505 827

Adinekoak zaintzeko eta 
garbiketa lanetan aritzeko prest 
nago. Esperientzia eta titulu 
soziosanitarioa ditut. 603 503 
689

Adinekoak zaintzeko prest 
nago, etxeko langile moduan. 
Esperientzia handia. 600 082 254

Pertsona langile eta arduratsua 
garbiketa lanetarako prest. 
Esperientzia handia. Orduka. 
632 708 954

Pertsona langilea eta arduratsua 
adinekoak zaintzeko prest. 
Esperientzia. 
674 810 717

Adinekoak zaintzeko prest, etxeko 
langile moduan edo orduka. 
Berehala lanean hasteko prest.
641 756 213

Uztailean umeak zaintzeko prest 
nago. 688 825 773

Umeak zaintzeko edo garbiketa 
lanak egiteko prest nago. 
Esperientzia daukat. 
631 671 845 

GARAJEAK
Marradun garajea alokatzen da 
Pista Beltzeko 49. zenbakian.
663 134 415

OSPAKIZUNAK
1947an jaiotakoen bazkaria, 
uztailaren 13an, Sigma jatetxean. 
13:00etan argazkia, Kalegoen 
plazan, eta ondoren luntxa, Viento 
Sur tabernan. 70 euro sartu, 
ekainaren 29rako kontu honetan: 
3035 0007 24 0071063126

Etxaldeen Administraziorako-Gradu ikasketen ardu-
raduna Alcala de Henareseko Unibertsitatean, eta Gi-
puzkoa, Bizkai eta Arabako, Errioxako eta Kantabriako 
ikastetxeetan. Zuzenbidean lizentziatua. Kolegiatu zen-
bakia: 749

660 969 679 
rosapf@telefonica.net

ROSA Mª
PINTADO

Garaje bat erosi asmo dut. Hipoteka mailegu bat eskatu 
dut eta jakin nahiko nuke ia eskritura ikusteko aukerarik 
dudan sinatu aurretik.

Erosleak eskubidea dauka notaritzara joan eta eskritura-
proiektua ikusteko, sinatu aurreko hiru egun baliodunetan 
(astegunak). Eskritura proiektuan banketxearekin adostutako 
finantza-baldintza guztiak agertu beharko dira eta baita finantza-
baldintzak ez diren beste zenbait ere. Neurriz kanpoko klausularik 
balego, notarioak kentzeko eskatu beharko lioke banketxeari.Notario 
aurreko eskritura-ematea ez da eskritura si- natzera mugatzen. 
Erosleak eskritura hori irakurtzeko behar duen beste denbora eska 
diezaioke notarioari. Ondoren, notarioak ahoz goran ira-kurri beharko 
du eskritura hori eta hipoteka-maileguaren edukia azaldu beharko 
du. Sinatu aurretik, notarioak katastroko eta Jabetza Erregis- troko 
liburuak begiratu beharko ditu, bermatzeko ez dagoela erosi nahi 
den horren gaineko karga edo mugarik.

Aholkua: Banketxeek idatzitako kontratuak luzeak eta 
zehaztasun handikoak izan ohi dira. Komeni da tentuz 
irakurtzea eta sinatu aurretik notarioari dauzkagun kezka 
guztien inguruan galdetzea, gero ezustekorik izan ez 
dezagun.

AHOLKULARI KOLABORATZAILEA
San Bartolome, 2

Iragarki hauek eta gehiago barren.eus webgunean



Osasun 
gida

27 ZORIONAK ZORIONAK 27

Argazkiak eguazten eguerdia (12:00ak) baino lehen ekarri behar dira Barreneko bulegora, 
barren@elgoibarkoizarra.eus e-postara edo       688 655 658 bidalita. 

Zorionak, Lea! 
9 urte potolo! 
Muxu potolo bat 
etxekoen eta 
lagunen partez. 

Atzoko partez, 
zorionak, Markel! 
Ondo-ondo 
pasa eguna eta 
gozatu! Maitte-
maitte! 

Zorionak, 
printzesa! 9 urte 
beteko dituzu 
dagoeneko! Egun 
eder bat izan 
dezazula opa 
dizugu ama eta 
Eriken partez. 

Zorionak, 
Elene, zure 10. 
urtebetetzean. 
Muxuak familiako 
guztion partez. 

Zorionak, Gorka, 
mutil handi! 
Astelehenan 10 
urte! Muxu handi 
bat familiakoen 
eta bereziki, 
Naroa eta 
Juneren partez.  

Zorionak, bikote,  familiako guztion 
partez. Segi orain arte bezala, beste 
50 urtez! 

Erretratu bakarreko agurra: 4,50€. 
Argazki bikoitza: 7€. Hirukoitza: 9€. 
Hiru lagunetik gorako taldeak:15€. 

ELGOIBARKO IZARRAKO 
BAZKIDEENTZAKO PREZIOAK

Erretratu bakarreko agurra: 3,50€. 
Argazki bikoitza: 6€ Hirukoitza: 8€. 
Hiru lagunetik gorako taldeak: 12€.



28 AGENDA

21 BARIKUA
17:00 San Joan egunaren 
bueltako ekintzak, Mendaroko 
ludotekan. 
18:30 Pala txapelketako 
finalak. Kalegoen plazan.
19:00 Ekigain. Maalatik 
Sallobenterako bidea egingo 
dute, eta han udari ongietorria 
emango diote. 
20:00 Birakaren ikasturte 
amaierako jaialdia.

22 ZAPATUA
10:00 Akuatloia. Olaizaga 
kiroldegian, Igeriketa Taldeak 
antolatuta. 

23 DOMEKA 
22:00 San Joan bezperako 
akelarrea, Mendaron.

26 EGUAZTENA 
18:00 Solasaldia + tertulia: 
'LGTBIK+ mundua ezagutzen'. 
Aita Agirren. 

27 EGUENA
17:30-19:00 Emakume* 
Feministen Asanblada. Lilan. 
Interesa duen orok hartu 
dezake parte. 

28 BARIKUA 
19:00 Nahaste Borraste. 
Kimetz elkarteak antolatuta, 
Kalegoen plazan. 
19:00 Gararock parkean. 
Azpilgoetako Santa Kruzkuako 
parkean, doan. Kontzertua: 
Petti eta Etxeko Uzta. Euria 
egingo balu, San Agustinera 
aldatuko lukete kontzertua.
20:30 Harrotasunaren 
eguneko elkarretaratzea, 
Maalako parkean. Segidan, 
musika saioa. 
 
29 ZAPATUA 
16:00-20:00 Zarata 
erakusketa. LGTBI+ 
kolektiboaren inguruan 
kontzientzia sortzeko asmoz, 
queer kolektiboko hamar 
euskal artistaren ahotsak 
bildu dituzte erakusketarako. 
19:00etan sartu ahal izango 
dira azkenak erakusketara. 
jubilatuen ondoko lokalean.
Mendaron. 

Isidro Agirre San Martin

2024ko ekainaren 18an hil zen, 88 urte zituela. 
Sendiak bihotzez eskertzen ditu jasotako doluminak, 

bai eta hileta elizkizunetara agertu izana ere.

Zure oroimena 
beti izango da gure bihotzean.

Ez dugu ahaztuko 
zuk egindako lan guztia.

Familia

Eta, Debabarrenean zer?

Sanjoanak, Eibarren
Bete-betea izaten dute 

ekaina Eibarren. Sanjoanak 
ospatzen dituzte, eta jai-
usainean aspaldi hasita 
badaude ere, domekan hasiko 
ditute ofizialki jaiak. Hala ere, 
gaur bertan ere badira gauzak 
egitarauan, esaterako, Lilo eta 
Bulego taldeen kontzertuak, 
Untzagako plazan, 21:30ean 
hasita. Egitarau osoa 
ikusteko: eibarkultura.eus.



AGENDA 29

2024ko botika ordutegiak: 
09:00-13:00 / 16:00-20:00

GUARDIAK: Egunez: 09:00-22:00 
Larunbatak: 09:00-14:00 (<) 

2024 urte guztian, gauez: 
Lekunberri Alberdi, Mikel Isasi, 31 (Eibar) 

943 204 230

<Fernandez: 
Herriko 

Enparantza,4
Garagartza 
(Mendaro)

943 756 142 

<Ibañez:
Rekalde, 1 
(Soraluze)

943 751 638

<Oruesagasti:
Kalebarren, 9 

(Soraluze)
943 751 384

EKAINA 
21 BARIKUA    Arriola    
22 ZAPATUA    <Ibañez / <Barrenetxea  
23 DOMEKA    <Ibañez  
24 ASTELEHENA    <Fernandez  
25 MARTITZENA    Arriola  
26 EGUAZTENA    <Fernandez  
27 EGUENA    Yudego  
28 BARIKUA    <Oruesagasti    

21 BARIKUA
16:00 Ongietorria. 
20:00 DJ Starbass. Frontoian.  

22 ZAPATUA
20:00 DJ Starbass. Frontoian. 
22:00 Karaokea. 

23 DOMEKA
12:00 San Joan zuhaitza jartzea. 
14:00 Kanpai jotzea. 
14:30 Herri bazkaria, elizako arkupean. 
16:30 Haurrentzako puzgarriak, frontoian. 
20:00 Musika zuzenean: Samuel Reyes. 
22:30 San Joan sua piztea.
23:00 Dantzaldia. 
00:00 Karaokea.

24 ASTELEHENA
10:00 Txistularien diana. 
11:00 Prozesioa eta meza, Mendaroko 
eta Mutrikuko abesbatzekin. 
Ondoren, luntxa frontoian, musika eta 
dantza herrikoiek girotuta. 
Segidan, argazki erakusketara bisita, 
eta Altzolako historiaren aurkezpena. 
Ondoren, bainuetxera bisita (25 pertsona, 
gehienez). 
18:00 Sardina jate herrikoia. 
20:00 Jaien amaiera.

SAN JOAN JAIAK ALTZOLAN

22 ZAPATUA
9:30 Erronkaren hasiera, Mutrikuko portuan. 
11:15 Sari banaketa, Karakaten.  
13:00 Poteo hasiera, Maalan, Mauxitxa 
txarangarekin. 
15:00 Bazkaria, Sigman. 
18:30 Karropoteoa, Sigmatik. 
21:00 Gaztetxera.  
21:30 Kostako Vibes. 
23:00 Jeizy's tyros. 
01:00 Olgetan.
03:00 Alternative division. 

LA ROITA ERRONKA



30 KLIK

Saioa Rodriguez



I.URTEURRENA 

Jesus Maria Canales Zabaleta
 2023ko ekainaren 20an hil zen, 77 urte zituela. 

Maite zaitugu.

Etxekoak

III. URTEURRENA 

Jon Galarraga Aranguren
2021eko ekainaren 19an hil zen, 51 urte zituela. 

Hiru urte pasa dira,
baina gurekin zaude.

Ez da egunik pasa
zutaz gogoratu gabe.

Etxekoak

Patxi Abinzano Vizcay 
Maria Luisa Urrutia Martiñaundiren alarguna. 

2024ko ekainaren 10ean hil zen, Iruñean, 91 urte zituela.
 Sendiak bihotzez eskertzen ditu jasotako doluminak, 

bai eta hileta elizkizunetara agertu izana ere.

Eskerrik asko, aitxitxa, zure ondoan,
bizitza zoragarria izan dugulako.

Bidean gidatzen gaituen 
argia izaten jarraituko duzu.

Beti gure bihotzetan.
Asko maite zaitugu. 

Etxekoak




